
SEANCE 37

MARDI, 15 MAI 2018

Lex Delles, Mme Joélle Elvinger, MM. Gusty
Graas, Max Hahn ((jpar M. Gusty Graas),
Alexander Krieps, Claude Lamberty, Edy Mertens
et Mme Lydie Polfer (par M. André Bauler);

MM. Gérard Anzia (par Mme Viviane Loschetter),
Henri Kox, Mmes Josée Lorsché, Viviane Loschetter,
Sam Tanson et M. Roberto Traversini (par Mme
Sam Tanson);

MM. Gast Gibéryen, Fernand Kartheiser et Roy
Reding;

MM. Marc Baum (par M. David Wagner) et
David Wagner.

Ass d'Chamber och bereet, d'Dispens vum
zweete Vott ze froen?

(Assentiment)
Merci. Dann ass dat esou decidéiert.

A mer ginn zum nachste Projet iwwer, de Pro-
jet de loi 7194, d’Emsetzung vun enger Direk-
tiv iwwert d'Transparenz op de Finanzements-
operatioune vu Waertpabeieren. An de Festival
André Bauler geet weider.

14. 7194 - Projet de loi portant mise
en ceuvre du reglement (UE)
2015/2365 du Parlement européen
et du Conseil du 25 novembre 2015
relatif a la transparence des opéra-
tions de financement sur titres et de
la réutilisation et modifiant le regle-
ment (UE) n°648/2012, et portant
modification:

1. de la loi modifiée du 17 décembre
2010 concernant les organismes de
placement collectif;

2. de la loi modifiée du 12 juillet
2013 relative aux gestionnaires de
fonds d’investissement alternatifs;
et

3. de la loi modifiée du 7 décembre
2015 sur le secteur des assurances

Rapport de la Commission des Finances et
du Budget

M. André Bauler (DP), rapporteur.- Hér Pre-
sident, |éif Kolleeginnen a Kolleegen, hei sinn
ech erém.

(Hilarité)

D’Finanzkris vun 2008 huet eng ganz Rei La-
cunne vum internationale Finanzsystem un
d’Liicht bruecht. Dowéinst huet d'Européesch
Unioun zénterhier eng ganz Rei vu Mooss-
namen ugeholl, fir de Finanzsystem méi trans-
parent a resilient, dat ass jo schonn de Métteg
e puermol gesot ginn, ze maachen, vun
deenen op déser Plaz jo schonn eng Rétsch
émgesat goufen.

Eng weider Moossnam ass d'Reglement
2015/2365 iwwert d'Transparenz vun den
»Opérations de financement sur titres et de la
réutilisation”, wéi dat esou schéi formuléiert
ass, deen de Gesetzesprojet 7194 an nationaalt
Recht émsetzt. Dése Reglement definéiert nei
Verflichtunge fir déi Akteuren, déi mat de sou-
genannten ,Opérations de financement sur
titres” handelen.

ler ech op dés aginn, wollt ech fir d’Eischt pra-
ziséieren, wat ,Operations de financement sur
titres” oder op Daitsch ,Wertpapierfinanzie-
rungsgeschafte” eigentlech sinn. Grosso modo
kann ee soen, dass dat Finanzproduite sinn,
duerch déi grouss Firmen a Banke sech Suen
op Finanzmaert kénne léine goen. Et kéint een
esou Operatiounen am Fong mat enger Hypo-
théik vergldichen, well een net just Sue geléint
kritt, md émmer am Géigenzuch Aktiva wéi Ak-
tien oder Matiere-premiéren als Sécherheet,
also als Garantie gétt.

Zwee BeisEiIIer vun esou Operatioune sinn, wéi
déi Daitsch dat nennen, d’,Warenleihgeschaft”
an dann, wéi d’Englanner et soen, d’,buy-sell
back”- an ,sell-buy back”-Geschéfter. Dést sinn
natierlech keng laangfristeg Préten. Et handelt
sech villméi ém Méttel, fir kuerzfristeg u Liqui-
ditéit ze kommen. Vu dass dés alternativ Finan-
zéierungsméiglechkeeten net zum klassesche
Bankesecteur gehéieren an doweéinst och bis
elo net esou staark reglementéiert gi sinn, ass
och dacks rieds vun engem ,Schattenbanken-
sektor”, wéi déi Daitsch soen.

Tatsaach ass awer, dass eng Kris an deem Sec-
teur och Konsequenzen op de Bankesecteur an
de Finanzsecteur als Ganzt kann hunn, a vu
dass relativ komplex Verbindungen an deem
Berdich kénnen entstoen, ass et wichteg, fir dés
Operatioune besser ze émrummen. Et si virun
allem drdi Haaptverflichtungen, déi agefouert
ginn:

Eischtens: Fir all ,Opérations de financement
sur titres” mussen eng Rei Informatioune bei
engem sougenannte Reférentiel central ugi

ginn. Dat sinn Informatioune wéi zum Beispill
déi bedeelegt Akteuren, de Waert, d’'Warung,
déi als Sécherheet benotzten Aktiva an hir Aart,
hir Qualitéit an hire Waert, den Datum vun der
Echeance, den Taux, zu deem se kénnen erém-
kaaft ginn an esou weider.

Zweetens: Déi, déi esou Operatiounen ubid-
den, mussen de Clienten déi néideg Informa-
tiounen zur Verfligung stellen, fir kénnen de Ri-
siko anzeschatzen, dee se aginn.

An dréttens: D’Neesverwendung, d’Reutilisa-
tion, wéi esou schéi gesot gétt, vu Finanzpro-
duiten, also de Weiderverkaf un Dréttpersou-
nen, gétt méi genee encadréiert, mat dem Zil,
och hei d’Clienté besser ze informéieren iwwert
de Produit a seng Risiken. Och mussen
d’Clienten ausdrécklech hiren Accord ginn.

De Reglement 2015/2365 gesdit net vir, dass
een déi national kompetent Autoritéite muss
designéieren, déi fir de Respekt vun den neie
Regele suergen, dat heescht d'CSSF an de
Commissariat aux assurances, well de Re-
glement sech op aner gesetzlech Texter bezitt,
déi dés zwou Institutioune schonn als kom-
petent Autoritéit designéieren. Allerdéngs kréie
se duerch de Gesetzesprojet d'Muecht, fir
d’Sanktiounen auszeschwatzen.

Zu gudder Lescht ginn nach drdi aner Gesetzer
punktuell modifizéiert, fir de Reglement voll-
stdnneg émzesetzen. Et sinn dat dat ofgednnert
Cesetz vum 17. Dezember 2010 iwwert
d’OPCen, also d’Organismes de placement col-
lectif. Dann ass et nach d'Gesetz vum 12. Juli
2013 iwwert d'Verwalter vun alternativen In-
vestmentfongen; Dir erénnert lech, mir hate
virun enger gewéssener Zdit dat Gesetz hei am
Parlament. A schlussendlech dat ofgednnert
Gesetz vum 7. Dezember 2015 iwwert de Ver-
sécherungssecteur.

De Statsrot huet sain Avis de 24. Abréll 2018
erausginn. Den Text vum Projet fénnt dann och
d’Zoustémmung vum Conseil d’Etat. Déi héich
Kierperschaft huet awer e puer Bemierkungen
ze formuléiere gehat, virun allem d'Strdiche
vun engem iwwerfléssegen Artikel oder och
nach d’Harmoniséierung vu verschiddenen Dis-
positioune mat deene vun anere Gesetzgebun-
gen, wat d’Formulatioun vun den Texter ugeet.

Hér President, Iéif Kolleeginnen a Kolleegen,
ech soen lech nach eemol Merci fir d'No-
lauschteren a ginn och nach eemol hei den Ac-
cord vun der DP-Fraktioun.

B Plusieurs voix.- Trés bien!

B M. Mars Di Bartolomeo, Président.-
Merci. Den Har Laurent Mosar huet d'Wuert.

Discussion générale

B M. Laurent Mosar (CSV).- Jo, Har Pre-
sident, an och hei nach eng Kéier e Merci fir de
Rapporteur an nach eng Kéier den Accord vun
der CSV-Fraktioun.

B M. Mars Di Bartolomeo,
Merci. Den Har Fayot huet d'Wuert.

® M. Franz Fayot (LSAP).- Jo, Merci. Ech
schléisse mech deem un. Och e Merci nach
eng Kéier un de Rapporteur an den Accord vun
der LSAP-Fraktioun zu désem Text.

B M. Mars Di Bartolomeo, Président.- Ma-
damm Loschetter, Dir hutt d"Wuert!

B Mme Viviane Loschetter (déi gréng).- Ma
eis geet et genau d'selwecht. Mir soe Merci
dem Har Bauler a mir stémmen désem Projet
zou.

B M. Mars Di Bartolomeo, Président.- Den
Har Reding huet d'Wuert.

B M. Roy Reding (ADR).- Jo, all Respekt dem
Kolleeg Bauler fir sai richtege Marathon, deen
en haut de Métteg hei hileet! An ech bréngen
och den Accord vun der ADR zu désem Text.

B M. Mars Di Bartolomeo, Président.-
Merci. Dann huet d’'Wuert den Har Finanzmi-
nister.

Président.-

Prise de position du Gouvernement

B M. Pierre Gramegna, Ministre des Fi-
nances.- Merci, Har President. Ech freeé mech
iwwert déi breet Zoustémmung. Ech géif gar
dem André Bauler och felicitéieren an haaptsa-
chlech och dofir, well en eis Beispiller ginn
huet, firwat dés Instrumenter wichteg sinn. Déi
gi gebraucht vun de Banken, fir sech ze refi-
nanzéieren. A wann d’'Banke sech net refinan-
zéiere kénnen, da fonctionnéiert de Weltwirt-
schaftssystem net méi. An dofir ass et wichteg,
dass mer dat hei stémmen. Ech freeé mech!

B M. Mars Di Bartolomeo, Président.-
Merci. Da kénne mer zur Ofstémmung iwwert
de Projet 7194 iwwergoen.

Vote sur I'ensemble du projet de loi 7194 et
dispense du second vote constitutionnel

D’'Ofstémmung fankt un. Fir d’Eischt déi per-
séinlech Stémmen. Dann d'Procuratiounen. An
d’'Ofstémmung ass elo ofgeschloss.

60-mol Jo. Domat ass de Projet de loi 7194
mat Unanimitéit ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
MM. Aly Kaes, Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Marcel Oberweis, Gilles
Roth, Marco Schank, Marc Spautz, Serge Wilmes
(par Mme Martine Mergen), Claude Wiseler,
Michel Wolter et Laurent Zeimet;

MM. Marc Angel, Frank Arndt, Mme Simone As-
selborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen (par
Mme Cécile Hemmen) et Mme Cécile Hemmen;

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty Graas,
Max Hahn (par M. Gusty Graas), Alexander Krieps,
Claude Lamberty, Edy Mertens et Mme Lydie
Polfer (par M. André Bauler);

MM. Gérard Anzia (par Mme Viviane Loschetter),
Henri Kox, Mmes Josée Lorsché, Viviane Loschetter,
Sam Tanson et M. Roberto Traversini (par Mme
Sam Tanson);

MM. Gast Gibéryen, Fernand Kartheiser et Roy
Reding;

MM. Marc Baum (par M. David Wagner) et
David Wagner.

Ass d’Chamber d'accord, fir d'Dispens vum
zweete Vott ze froen?

(Assentiment)
Merci. Dann ass dat esou decidéiert.

A mer géifen zum leschte Punkt vun eisem
Ordre du jour iwwergoen, de Projet 7263
iwwert d’Association internationale de dévelop-
pement. An, keng Iwwerraschung: De
Rapporteur ass den Har André Bauler!

15. 7263 - Projet de loi approuvant
la participation du Grand-Duché de
Luxembourg a la dix-huitieme re-
constitution des ressources de I'As-
sociation internationale de dévelop-
pement

Rapport de la Commission des Finances et
du Budget

B M. André Bauler (DP), rapporteur.- Merci
nach eemol, Har President. Léif Kolleeginnen a
Kolleegen, zum Schluss géif ech dann awer
nach méi en digesté Projet presentéieren. D’As-
sociation internationale de développement,
kuerz AID, ass zesumme mat der Banque inter-
nationale pour la reconstruction et le dévelop-
pement Deel vun der Weltbank. Si gouf 1960
gegrénnt mat dem Zil, déi dermste Ldnner o
der Welt bei hirer wirtschaftlecher a gesell-
schaftlecher Entwécklung finanziell ze énner-
stétzen. An deem Sénn finanzéiert d’AID Pro-
jeten an de Berdicher Bildung, Gesondheet, In-
frastruktur. Si énnerstétzt och d’Aktivitéiten, fir
d’Gldichberechtegung vun de Geschlechter ze
férderen, a Projeten, déi sech an de Kontext
vum Kampf géint de Klimawandel aschreiwe
loossen.

Am Géigesaz zur Banque internationale pour la
reconstruction et le développement vergétt
d'Association internationale de développement
allerdéngs keng normal Préten un d’Entwéck-
lungsldnner, ma entweder Donen oder Préte
mat niddregen Zénsen. D'AID adresséiert sech
also virun allem un déi Staten, deenen hir Boni-
téit hinnen et net erméiglecht, normal Préten
op de Finanzmaert ze kréien.

D’AID ass hautdesdaags eng vun deene wich-
tegsten Institutiounen, wann net déi wichtegst
am Beraich vun de sougenannte Préts conces-
sionnels, also vergénschtegt Préten. Beson-
nesch an eiser Zait, an dar déi international In-
stabilitéit erém zouhélt an an dar mer mat
neien Erausfuerderunge konfrontéiert sinn, wéi
de Klimawandel, wéi grouss Fluchtbewegun-
gen an Afrika an an Asien, wéi d'Verbreedung
vu sozialen a politesche Konflikter uechtert
d'Welt, spillt dés Institutioun eng wichteg Roll,
déi et absolutt néideg ass ze énnerstétzen.

Mam Gesetzesprojet 7263 gétt déi Létzebuer-
ger Bedeelegung un der 18. Rekonstitutioun
vun der AID, hire finanzielle Ressourcen, sank-
tionéiert. Létzebuerg hat sech an deem Kader
engagéiert, e Montant vu 56.450.000 Euro ze
ginn. Dat ass e Plus vu 6 Milliounen am Ver-
glach zur leschte Kéier.

Am Kontext vun der 18. Rekonstitutioun gouf
ausserdeem entscheet, dass d’AID zukiinfteg
op den internationale Finanzmdert daerf Sue
léine goen, wat bis ewell net méiglech war. Op
dés Manéier soll den Impakt vun der AID an
hire  Projete  vergréissert —ginn.  Och
d’Zesummenaarbecht mat privaten Akteuren

am Kader vum Private Sector Window schreift
sech an dés Iwwerleeung, an dés Strategie an.

De Statsrot hat a sengem Avis vum 24. Abréll
déses Joers keng Bemierkung an huet sdin Ac-
cord zu désem Gesetzesprojet ginn.

Har President, Iéif Kolleeginnen a Kolleegen,
eng leschte Kéier Merci fir Ar Opmierksamkeet.
An heimat ginn ech natierlech och den Accord
vun der DP-Fraktioun.

B Plusieurs voix.- Tres bien!

B M. Mars Di Bartolomeo, Président.- Merci
och dem Har Raﬁporteur. A schonns, wéi de
Métteg gewinnt, huet den Har Mosar d'Wuert.

Discussion générale

I M. Laurent Mosar (CSV).- Jo, Merci fir dee
leschten Akt vum Festival André Bauler. Nach
eng Kéier en décke Merci an och hei brénge
mir da fir d’Lescht fir de Métteg den Accord.

P M. Mars Di Bartolomeo, Président.-
Merci. Den Har Fayot huet d'Wuert.

B M. Franz Fayot (LSAP).- Jo, nach eng Kéier
och Merci dem André Bauler vun eiser Sait fir
sdin impressionnante Kraaftakt haut de Métteg
an den Accord vun der LSAP-Fraktioun zu dé-
sem Projet.

B M. Mars Di Bartolomeo, Président.-
Merci. D’'Madamm Loschetter huet d'Wuert.

B Mme Viviane Loschetter (déi gréng).-
Och mir soen dem Hér Bauler eng leschte Kéier
Merci fir haut a stémmen deen heite Projet de
loi och mat.

B M. Mars Di Bartolomeo, Président.-
Merci. Den Har Kartheiser huet d'Wuert.

B M. Fernand Kartheiser (ADR).- Villmools
Merci, Har President. Mir diskutéieren hei
iwwer 56.450.000 Euro. A mir hunn als ADR e
klenge Problem domat, datt mer dat als Mo-
déle de base net ganz vill kommentéiert hei
sollen duerchwénken, well et ass vill driwwer ze
soen. Den Har Bauler a senger exzellenter In-
troduktioun, a sengem Rapport, huet eis jo
scho ganz vill wichteg Elementer ginn. An ech
mengen, et ass derwaert, driwwer nozedenken.
Vill sozial Projeten hei am Land, déi mer awer
net realiséieren, géife wait manner Sue froe wéi
déi Suen, déi hei am Abléck zur Diskussioun
stinn! An ech mengen, dat weist nach eng
Kéier, wéi wichteg et ass, datt mer eis iwwer-
leeén, wéi mer déi 56 Milliounen hei ausginn.

Et ass emol éischtens eng Méiglechkeet, fir Kre-
ditter ze verdeelen, zu enger Zait, wou d'Ver-
schéldung vu ville Lanner an der Drétter Welt
nees zouhélt. Dat ass e Problem. Et muss een
also och iwwerleeén: Firwat gétt ee Kreditter?
A mir hunn hei eng Situatioun, wou mer jo u
sech all der Meenung sinn, datt e Kreditt
haaptséchlech soll en Investissement favoriséie-
ren, wéi d’BIRD et mécht. An den Har Bauler
huet dat jo och gesot: Et ass d’Banque interna-
tionale pour la reconstruction et le développe-
ment, déi u sech déi Funktioun iwwerhélt, déi
déi ekonomesch Vernonft am Kredittwiesen
awer duerstellt.

Hei gi mer méi an de politesche Berdich an et
kéint ee bal soen, mei an den ideologesche
Berdich. An hei huet och den Har Bauler eis Bei-
spiller gesot, soudatt een hei u sech d’Kreditter
u Lanner vergétt, déi selwer net kredittwiirdeg
sinn no deene klassesche Kritaren, fir u sech
méi politesch Projeten ze realiséieren, wou se
op anere Plaze keng Sue kéinte kréien. Dat
muss een hannerfroen!

An dann ass och an deem Rapport ernimmt,
datt déi Schold titriséiert gétt. Bon, et gétt hei
och behaapt, dat waren AAA-Titren, déi hei da
gehandelt ginn. M et muss een awer wéssen,
datt dat hei Kreditter sinn, déi wahrscheinlech
oder mat enger grousser Wahrscheinlechkeet
net rembourséiert ginn! Dann ass et awer
schwéier nozevollzéien, wéi ee ka vun AAA-
Titre schwatzen, wéi eng Garantien dann do
derhannertstinn, fir dat iwwerhaapt ze er-
méiglechen, well et sinn awer Titren, déi e
Waéert representéieren, déi net oder zu engem
Deel némme rembourséiert ginn. Ech mengen,
dat wésse mer.

D’Fro, déi mir eis och musse stellen: Gétt dat
op d’Entwécklungshéllef ugerechent hei am
Land? Ech mengen, den Har Finanzminister
kann eis dat ganz sécher soen, a wéi enger
Form dat ugerechent gétt. Et ass fir eis eng
Selbstverstandlechkeet, datt dat muss a vollem
Emfang op eis Entwécklungshéllef ugerechent
ginn.

An da muss een och wéssen - an dat ass eng
Kritik, déi d’ADR bréngt -: Mir hunn en Defizit
am zentrale Budget vun der Administration
centrale vum Stat. Ech weess, den Har Finanz-

